
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА НЕГОВО ДОНЕСУВАЊЕ

Застапувањето на Република Македонија пред Европскиот суд за човеквои права за прв пат законски беше регулирано во 2009 година. Законот за застапување на РМ пред Европскиот суд за човекови права (Сл. весник на РМ бр. 67/09), предвиде оваа надлежност да ја остварува Бирото за застапување на Република Македонија пред Европскиот суд за човеквои права со кое раководи Директор –Владин агент. Притоа законот предвиде дека Бирото преставува орган во состав на Министерството за правда без својство на правно лице. 

Министерството за правда ценејќи ја состојбата на земјата пред Европскиот суд за човекови права, досегашното искуство во функционирањето на Бирото за застапување на РМ пред Европскиот суд за човекови права, како и неговите надлежности, права и обврски, но и интересите на државата и нејзината одбрана пред  Европскиот суд за човекови права, како и надлежности кои за овој орган произлегуваат од Законот за извршување на одлуките на Европскиот суд за човекови права, оцени за потребно промена на статусот на овој орган од орган во состав на Министерството за правда на начин што тој ќе продолжи да функционира како орагн во состав на Министерството, но со самостоен правен субјективитет. 
II. ЦЕЛИ, НАЧЕЛА И ОСНОВНИ ПРИНЦИПИ

Законот за изменување и дополнување на Законот за застапување на Република Македонија пред Европскиот суд за човекови права се заснова врз истите начела на кои се заснова Законот за застапување на Република Македонија пред Европскиот суд за човекови права. 
Целта на предложеното законско решение е создавање на поефикасен систем за уредување на застапувањето, постапувањето и заштитата на интересите на Република Македонија пред Европскиот суд за човекови права од страна на Бирото кое како орган во состав на Министерството за правда со својство на правно лице ќе овозможи дефининиран и посамостоен статус, неопходен за непречено одвивање и одржување на контактите со домашните судови и со сите други државни органи. 


III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Законот за изменување и дополнување на Законот за застапување на Република Македонија пред Европскиот суд за човекови права ќе предизвика  дополнителни финансиски импликации врз Буџетот на Република Македонија, поради менување на статусот на Бирото за застапување на Република Македонија пред  Европскиот суд за човекови права од орган во состав на Министерството за правда во орган во состав на Министерството за правда со својство на правно лице. 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предложените законски одредби нема да предизвикаат дополнителни материјални обврски за одделни субјекти.

ПРЕДЛОГ НА ЗАКОН 

ЗА ИЗМЕНУВАЊЕ И ДОПОЛНУВАЊЕ 

НА ЗАКОНОТ ЗА ЗАСТАПУВАЊЕ НА РЕПУБЛИКА МАКЕДОНИЈА ПРЕД ЕВРОПСКИОТ СУД ЗА ЧОВЕКОВИ ПРАВА 

Член 1

Во Законот за застапување на Република Македонија пред Европскиот суд за човекови права („Службен весник на Република Македонија“ бр. 67/09)  членот 3 став 2 се менува и гласи „Бирото е орган на државната управа во состав на Министерството за правда со својство на правно лице, со сопствена буџетска сметка како буџетски корисник од прва линија, кое ги врши работите што се однесуваат на застапувањето и постапувањето на Република Македонија пред судот и врши други стручни работи  согласно овој закон„. 
Член 2
Овој закон влегува во сила осмиот ден од денот на неговото об​ја​ву​ва​ње​ во “Служ​бен вес​ник на Ре​пуб​ли​ка Ма​ке​до​ни​ја, а ќе се применува од 01.01.2015 година”.

ОБРАЗЛОЖЕНИЕ 
НА 
ПРЕДЛОГ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ЗАСТАПУВАЊЕ НА РЕПУБЛИКА МАКЕДОНИЈА ПРЕД ЕВРОПСКИОТ СУД ЗА ЧОВЕКОВИ ПРАВА 

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Предложениот текст содржи 2 члена. 

Интервенцијата во членот 3 став 2 од постојниот Закон која е предвидена во членот 1 од предложениот текст, предвидува Бирото за застапување на Република Македонија пред Европскиот суд за човекови права да добие својство на правно лице, кое ќе продолжи да функционира како ораган во состав на Министерството за правда. 

Членот 2 од предложениот закон го регулира на стандарден начин прашањето на влегување во сила на предложените законски измени, а примената на истите се одложува поради потребата од подготовка за имплементација на одредбата. 

II.  МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Усвојувањето на предложените измени нема меѓусебна поврзаност со останатите решенија од истиот Закон и нема да предизвика никакви промени во оваа смисла. 
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИОТ ЗАКОН

Со измената предвидена во членот 1 ќе се овозможи на Бирото за застапување на Република Македонија со поголем степен на независност и самостојност да ги извршува обврските кои му се доверени со предметниот закон. Ова има за цел зголемување на ефикасноста и ефективноста, но и кавалитетот во оставрувањето на со закон доверените обвсрки на овој орган.

